
აბსტრაქტი 

 ნაშრომი ეხება პროდუქციის მიყიდვას მომხმარებლისათვის, მომხმარებლის 

ქცევას ბაზარზე. ეს ერთ-ერთი მნიშვნელოვანი საკითხია მარკეტინგში. გაყიდვების 

დახურვა ხომ მთლიანად მომხმარებლის ქცევაზეა დამოკიდებული. 

 მარკეტოლოგის გავლენა მომხმარებლის უნარზე გაპირობებულია, 

უპირველესად, მარკეტოლოგიის, როგორც დისციპლინის, ცოდნით და გარდა ამისა, 

თვით მარკეტოლოგის ადამიანური უნარით, შეძლოს სხვების დარწმუნება 

საკუთარი იდეების, კონცეფციების, პროდუქტების ან მომსახურების 

მიმზიდველობაში. 

 ეს საკითხი დამუშავებულია სპეციალურ ლიტერატურაში, თუმცა მისი 

განსაკუთრებული მნიშვნელობის გამო, ალბათ, კიდევ არაერთხელ გახდება 

მკვლევართა ინტერესის საგანი. 

 უკვე არსებულ ან პოტენციურ კლიენტთან ურთიერთობის მუდმივად ან, 

ყოველ შემთხვევაში, დიდი ხნით შესანარჩუნებლად აუცილებელ პირობად 

მიჩნეულია სწორი ურთიერთობები. 

 ნაშრომში მოცემულია ჩატარებული კვლევის შედეგები.კვლევაკი ჩავატარე 

იმის გამოსავლენად, რამდენად სწორადაა ორიენტირებული მარკეტინგი 

მყიდველის ქცევაზე ქართულ ბაზარზე. რისი წახალისება გვჭირდება და რა არი 

მომავალში გასათვალისწინებელი და გამოსასწორებელი. 

 ხაზგასმული   მაქვს  აგრეთვე ის გარემოება, რომ ყიდვა-გაყიდვა 

დაფუძნებული უნდა იყოს ურთიერთპატივისცემაზე და გამყიდველი უფრო 

მყიდველის ინტერესსა და თავისებურებებს უნდა ითვალისწინებდეს, ვიდრე 

საკუთარს. 

 მარკეტინგის სფეროში წარმატების მისაღწევად, ოჯახთან, მეგობრებთან, 

საზოგადოებასთან მშვიდი და ჰარმონიული ურთიერთობებისთვის აუცილებელია 

ბაზარზე მომხმარებლის ქცევის მეცნიერული (პრაქტიკული და თეორიული) 

შესწავლა და სათანადო დასკვნების გამოტანა. 

 

 

 

 

 

 

  

 
 
 
 
 
 
 
 
 
 
 
 
 
 
 
 
 
 
 
 
 


